Vinje Senterparti

Program for Vinje senterparti 2007 – 2011

Oppvekst

Skule og barnehage

· Senterpartiet vil behalde skulane og barnehagane i Edland, Rauland og Åmot og oppvekstsentra i Øyfjell og Vinje. 

· Krinsgrensene bør i hovudsak vera faste då dei styrkjer eksistensen til dei minste einingane.

· Det må leggjast vekt på fagleg kunnskap og god lokal forankring. 

· Kontakten mellom skule og heim må vera god og kontakt med det lokale næringsliv bør stimulerst, f. eks ved bruk av entreprenørskap i skulen.

· Senterpartiet vil arbeide for at minst ein halv time av kvar skuledag vert avsett til uteaktivitetar. -elevane bør bli betre kjent med naturen og nærområda i lokalmiljøet

Ungdom

· Senterpartiet vil arbeide for eit variert tilbod til alle ungdomane i kommunen

· Ordninga med sommararbeid for ungdom må førast vidare

· Det bør vera tilrettelagde motorkrossbanar til aktivitet for 2- og 4 hjulingar og  snøskuterar

· Det er likevel viktig at ungdom sjølv tek initiativ og ansvar for ulike aktivitetar, då det gjev større engasjement og eigarskap til aktiviteten.

Næring

Nykjelordet for Vinje Senterparti er; ARBEIDSPLASSAR.

· Vinje senterparti meiner at alle næringar er like viktige.

· Me vil stå med opne armar for å ta imot og legge til rette for alle typer næring det er mogeleg å etablere i Vinje.

· Vinje Senterparti vil sikre eksisterande arbeidsplassar i kommunen

· Vinje senterparti vil ha ein person i kommuneadministrasjonen som arbeider spesielt med nyetableringar av arbeidsplassar.

· Me vil gå inn for å få lokalisera statlege arbeidsplassar i Vinje

· Me ynskjer å legge til rette for mindre næringsverksemder i område utanom industri og næringsareal, td på gardsbruk.

· Ved etablering av ny næring skal kommunen tilbjode ferdig opparbeidde tomter gratis.

· Samarbeidet med Vest Telemark Næringsutvikling må styrkjast og tenestene dei utfører må utnyttast betre.

· Sentrale stillingar som rådmann, nærings og kultursjef bør vurderast som åremålsstillingar.

· Vinje Senterparti vil ha ”breiband til alle.”

Vinje Senterparti
Landbruk.

· Vinje Senterparti vil sikre samlokalisering og styrkje det landbruksfaglege miljøet i regionen.

· Me vil arbeide for at kommunen er ein aktiv pådrivar for å stimulere til produksjon av tradisjonsmat og nisjeproduksjon.

· Fleksibel og tidleg overtaking / generasjonsskifte på landbrukseigedommar er noko me motiverar og oppmodar til. Lempe noko på prinsippet om frådeling av bustadtomter ved eigedomsoverdraging.

· Me ynskjer å setje i gang konkret handlingsprogram for å auke rekruttering til næringa

· Buplikta må handhevast og fylgjast opp. Buplikta er eit verkemiddel for busetnad i bygdene

· Vinje Senterparti vil styrkje det tradisjonelle landbruket.

· Me vil oppmode til nytenking og støtte alternative næringar for å styrkje den einskilde eigedomen.

· Jakt-, fiske- og utmarksressursar må forvaltast lokalt og me vil arbeide for lokal råderett over eigedomar.

· Den kommunale landbruksvikarordninga må styrkjast slik at ho blir eit reelt avløysartilbod til husdyrhaldarane i kommunen. Dette krev ei stilling på 100 %.

Turisme og reiseliv.

· Vinje Senterparti er for ei offensiv, men balansert utvikling av turistnæringa. Me ynskjer varige arbeidsplassar som er utvikla med lokalt rotfeste. Arbeidsplassar for ungdom bør prioriterast.

· Me ynskjer bygging av infrastruktur og aktivitetsanlegg der ein samordnar fleire aktivitetar.

· Senterpartiet ynskjer ei turistnæring som er utvikla med rotfeste i lokal eigenart, kultur og miljø.

· Me ynskjer at verdiskapinga under og i etterkant av utbyggingane skal skje mest mogeleg innan kommunen

· Me ser det som viktig å halde på lokal byggeskikk og gode plasseringar av bygningar i terrenget.

· Vinje Senterparti vil støtte arbeidet med marknadsføring og profilering av kommunen og legge til rette for fellestiltak i næringa.

Samferdsel

· Vinje Senterparti vil arbeide for realisering av snøggtogbanen gjennom Norsk Bane AS

· Me vil vera pådrivar for å auke vegstandaren for vegane i Vinje samt alle tilførselsvegane.

· Vinje Senterparti vil sikre at busstilbodet vert oppretthalde og at Telemark bilruter held fram i lokalitetane i Åmot.

· Vinje senterparti vil likestille landingsreglane til sjøfly og helikopter i samband med jakt.

Vinje Senterparti
Kultur og idrett

· Senterpartiet vil arbeide for å utvikle eit rikt kulturliv basert på materiell og immateriell kulturarv.

· Det må vera gode kulturbygg for amatørar og profesjonelle

· Vinje kulturskule må oppretthaldast og vidareutviklast i heile kommunen

· Me vil støtte det positive arbeidet som blir gjort i musea og utvikle det vidare
· Me vil arbeide for gode tilhøve for friviljuge organisasjonar og stimulere til dugnadsånd. Eldsjelene må verdsetjast

· Senterpartiet vil ha kunstgrasbane i Edland og Rauland

· Skjotebanar i Bøgrend og Rauland må realiserast så snart som råd

Kyrkja

· Vinje SP vil at Den Norske Kyrkja skal ha den same særstilling og forankring i lovverket som ho har i dag.

· Me vil ikkje endre soknegrensene.

· Kyrkjeleg Fellesråd må få økonomiske rammer slik at Kyrkjene kan drivast vidare som no. 

Miljø

· Nye kommunale bygg bør byggjast med vassboren oppvarming. Det same gjeld ved rehabilitering av eldre kommunale bygg

· Senterpartiet vil arbeide for at det vert lagt til rette for produksjon og bruk av bioenergi i kommunen

· Senterpartiet er positiv til bruk av biodrivstoff i bilar. Det er viktig at dette drivstoffet ikkje vert utvunne frå areal og råvarer som kunne bli brukt til matproduksjon

· Senterpartiet vil arbeide for at skadeverknadene etter dei store kraftutbyggingane i kommunen vert så små som råd. Dette kan gjerast ved samarbeid med vasskraftutbyggjarane og aktiv oppfylging av revurderings- og konsesjonssakene
· Småkraftverk gjev små inngrep i naturen, men kan vera ei viktig inntektskjelde for grunneigaren. Senterpartiet er positiv til slike utbyggingar
· Senterpartiet vil arbeide for å halde fram med trasear for rekreasjonskøyring med snøskuter. Det må vera god kontroll med snøskuterkøyring og anna ferdsel i utmark

Helse, sosial og omsorg

· Senterpartiet vil arbeide for å oppretthalde helse- og sosialtenestene på det høge nivået kommunen har i dag. Etablering av NAV- kontoret er eit viktig verkemiddel for betre samordning av tenestene på dette området

· Senterpartiet ynskjer eit desentralisert helsetilbod i dei tre kommunesentra med helsestasjon, lege- og tannlegetenester
· Senterpartiet vil arbeide for å få omsorgsbustader og tilrettelagde psykiatribustader i Åmot
· Beredskaps- og redningsgrupper i samband med ulykker og brann bør styrkast (samarbeid med Politiet og Raude Kross o.a.)

· Det bør vera faste helikopterlandingsplassar for lege- og redningshelikopter fleire stader i kommunen

· For å betre helsetilstanden til tilsette i kommunen vil Senterpartiet vera positive til trening i arbeidstida

